
Naapa kwa Yule ambaye Mikononi Mwake imo roho yangu, kwa hakika (Isa) Ibn Maryam karibuni atashuka miongoni mwenu akiwa kama Mtawala wa Haki: Hivyo, atavunja Msalaba, Ataua nguruwe na kukataza Vita.”
                  (Sahih Bukhari, Sahifa ya Manabii, Na.668)

             Hivi Wakristo Watamsikiliza Nani?
            Masihi Mwenyewe au Masihi wa Qadian?
                                    (Na Rashid)
Nawalingania Ahmadia/Makadian kulitafakari kwa uadilifu suala hili na kutoa jawabu.
Historia ya Nyuma: Kwa miaka 14 Waislamu kwa jumla wao wameamini kuwa Nabii Isa Ibn Maryam (as) alipazwa Mbinguni kwa kiwiliwili na atarejea kabla ya Qiyama. Imani hii inasimama juu ya msingi wa Qur’an na Hadith. Wakristo nao pia huamini ujio wa pili wa Isa Ibn Maryam. Mirza Ghulam Ahmad, pale alipoamua kuzusha dai kuwa yeye ndiye Masihi Aliyeahidiwa, akazusha dhana ya kifo cha Yesu. Bila kifo cha Yesu, Mirza asingeliweza kuwashawishi kirahisi wafuasi wake waamini kuwa yeye ndiye Masihi aliyeahidiwa. Alikwenda masafa ya mbali zaidi kutafuta Kaburi la Yesu Kristo. Kwanza alimwandikia barua mmoja wa wafuasi wake nchini Palestina na kwa kutegemea majibu ya mfuasi huyo, akatangaza kuwa kaburi la Yesu lipo Galiliya; baadae akadai kuwa lipo Jerusalem. Hatimaye akamtuma mmoja wa wafuasi wake kwenda Kashmir na kutangaza kuwa kaburi la Yesu, kwa ukweli hasa, lipo Kashmir.
Katika Surat An.Nisa, Qur’an inasema:
“Na kwa kusema kwao” “Sisi tumemuua Masihi Isa, mwana wa Maryamu Mtume wa Mungu,” hali hawakumuua wala hawakumsulubu bali walibabaishiwa (mtu mwingine wakimdhani nabii Isa). Na kwa hakika wale waliokhitilafiana katika hilo, wamo katika shaka nalo. Wao hawana yakini (kabisa) isipokuwa wanafuata dhana tu. Na kwa yakini hawakumuua.” (4:157)
Hadith ya Mtume Mtukufu Muhammad (saw)
Waislamu wanaamini kuja tena kwa Isa Ibn Maryam (as) kwa sababu Mtume Muhammad (saw) kalisema hili. Ifuatayo ni Hadith moja tu Sahihi kuhusiana na kuja tena kwa Nabii Isa Ibn Maryam:
“Naapa Kwa Yule ambaye Mikononi Mwake imo roho yangu, Kwa hakika (Isa) Ibn Maryam karibuni atashuka miongoni mwenu akiwa kama Mtawala wa Haki; Hivyo, Atavunja Msalaba, Ataua nguruwe na Kukataza Vita.” (Sahih Bukhari, Sahifa ya Manabii, Na.668)
Kwa mujibu wa Hadith, Nabii Isa (as) atafanya kazi zifuatazo:
.Atakuwa Mtawala wa Haki (Mwadilifu)
.Atavunja msalaba
.Ataua nguruwe

.Atakataza vita

Mirza Ghulam Atangaza Kifo cha Nabii Isa Ibn Maryam:
Licha ya maamrisho ya Qur’an na Hadith sahihi za Mtume (saw) kuhusu Nabii Isa Ibn Maryam, Mirza Ghulam Ahmad Qadiani yeye alikuwa na maoni tofauti. Yeye aliamini kuwa Nabii Isa Ibn Maryam alisulubiwa, akasalimika msalabani, akaenda Kashmir na kufia huko akiwa na umri wa miaka 123. Kwa msamiati wa Qur’an, Mirza yeye alifuata dhana zake (jambo ambalo liko dhahiri shahiri pale mtu anaposoma kitabu chake Masiih Hindustan Mein)
“Mungu kanifunulia wahyi wake maalum kuwa Masiih Ibn Maryam amekufa.” (Tauzeeh-e-Maram, Roohani Khazain juz.3 uk.402)
“Nimefahamishwa kuhusu kaburi la Isa (kule Kashmir). Na nimefahamishwa na Qur’an na Wahyi ushukao kwangu kuhusu kifo cha Yesu.” (Roohani Khazain juz.18 uk.358, 361).
Mirza adai yeye ndiye Masihi Aliyeahidiwa
“Natangaza kuwa mimi ndiye yule Masihi Aliyeahidiwa ambaye kila kitabu cha Mungu kimebashiri kuwa atatokea katika Siku za Mwisho.” (Tohfa-e-Golravia, Roohani Khazain juz.17uk295)
“Naapa kwa Mungu, ambaye ndiye aliyenituma mimi na kumsingizia Yeye uwongo ni  kazi ya mtu aliyelaaniwa, Yeye kanituma kama Masihi Aliyeahidiwa.” (Majmuu’a-i-Ishtiharaat juz.3 uk.435)
Kutokana na Nukuu za hapo juu, ni wazi kuwa Mirza anadai kuwa:
.Nabii Isa Ibn Maryam kafa
.Kaburi la Nabii Isa Ibn Maryam liko Kashmir
.Nabii Isa Ibn Maryam hatakuja kama Masihi Aliyeahidiwa (kinyume na Imani ya Waislamu na Wakristo)
.Mirza Ghulam ndiye kaja kama Masih Aliyeahidiwa.
Ingawaje Mirza Ghulam alidai kuwa yeye ndiye Isa Ibn Maryam-Masihi Aliyeahidiwa kwa mujibu wa ufunuo wake mwenyewe, lakini hebu soma Hadith tena na tena na kisha itazame historia ya maisha ya Mirza Ghulam Ahmad Qadiani. Hakuwahi kutawala hata siku moja hata kijiji chake mwenyewe. Hata miaka 100 baada ya kifo chake, hakuna haki duniani ambapo vita vipo kila mahali. Wakristo ndio wamezidi kuhalalisha madai ya Mirza Ghulam Ahmad Qadiani na wafuasi wake nao wamepuuza imani hii ya kuvunja msalaba na kuua nguruwe, kama inavyobainisha nukuu ifuatayo
“Mian Imamuddin Sahib Sekhwani aliniambia kuwa Hazrat Masihi Muwuud mara nyingi alikuwa akieleza kwamba kwa mujibu wa wapinzani wetu, pale Masihi atakapokuja halafu watu waende kwenye nyumba kukutana naye, hapo familia yake itasema kuwa Masihi Sahib kenda porini kuua nguruwe, hapo watu hawa watahamaki Masihi wa aina gani huyu, kwamba yeye si kaja kwa ajili ya kuwaongoza watu, mbona sasa anaanza kutangatanga mawindoni kuwinda nguruwe. Ndipo yeye (Mirza) akawa anasema kuwa washona viatu, wafagizi na wahuni wanaofanya mambo kama hayo, ndio watakaofurahia kuja kwa mtu huyo; wao Waislamu wafurahie nini? Baada ya kueleza hivi, Mirza alikuwa akicheka sana kiasi ambacho mara nyingi mpaka machozi yalikuwa yakimtoka .”  (Siiratul Mahdi juz.3 uk.291-292).
AstaghfirAllah!! Aliharibikiwa kwa madai yake ya Masihi Aliyeahidiwa mpaka akashindwa kutambua kuwa hii ni kauli ya Mtume Muhammad (saw). Eti bado naye akadai yeye ni Muislamu!!
Mirza Ghulam Ahmad Qadiani alidai kuwa yeye ndiye Masihi Aliyeahidiwa mwaka 1891, akafariki dunia mwaka 1908. Zaidi ya miaka 100 imepita na kazi ambayo alitakiwa kufanya bado haijaonekana. Nawauliza rafiki zangu Makadiani/Ahmadia swali lifuatalo:
.Hivi ni kweli au si kweli kuwa Masihi anatakiwa kuja kuwaongoza Wakristo? Na je kweli Mirza ndiye mtu (masihi) mwenyewe?
Msiseme hapana kwa sababu alichosema Mirza ni hiki:

“Mungu ambaye ndiye Mola wa Ardhi na Mbingu, kanifunulia wahyi, si mara moja bali mara kadhaa kaniambia kuwa Mimi ndiye Krishna kwa Wahindu, na ndiye Masihi Aliyeahidiwa kwa Waislamu na Wakristo.” (Lecture Sialkot, Roohani Khazain juz.20 uk.228)
Bila shaka, Mirza alishindwa vibaya. Wahindu hawakumkubali. Waislamu hawakumkubali. Wakristo hawamkubali.
	
	        1881
	      2008

	Idadi ya watu duniani
	    Bilioni 1.4
	    Bilioni 6.7

	Idadi ya watu India
	    Milioni 253.98
	     Bilioni 1.14

	Wakristo duniani
	Hakuna tarakimu, lakini yawezekana asilimia 30
	      Bilioni 2.1

	Wakristo nchini India
	Milioni 1.86
	      Milioni 24


.Mnamo mwaka 1900 idadi ya watu wote duniani ilikuwa ni Bilioni 1.6 (World Poupulation Chanzo:Wikipedia)
.Mnamo mwaka 2008: Idadi ya Watu Duniani:Bilioni 6.7. Wakristo wakahesabika Bilioni 2.1 (aslimia 28) dunia nzima. (World Population: Chanzo:Wikipedia)
.Idadi ya watu wote wa India mnamo mwaka 1881 ilikuwa ni milioni 253.98. Waislamu walikuwa ni milioni 50.12, Wahindu walikuwa ni milioni 187.93 na Wakristo walikuwa ni milioni 1.86 (Chanzo: Sensa ya mwaka 1881, British India 1876/7 hadi 1885/6 London, Her Majesty’s Stationary Office 1887)
.Idadi ya Watu India mwaka 2008: Bilioni 1.14. Wahindu asilimia 80.5. Wakristo aslimia 2.3. Wabahai Milioni 1.7. Waislamu milioni 151.
(http://en.wikipedia.org/wiki/List  of  religious populations)

.Sensa ya India mwaka 2001: Wakristo milioni 24.08. Wahindu milioni 827. Waislamu milioni 138
(http://censusindia.gov.in/Census And You/religion.aspx)

Tangu kuja kwa huyo anayeitwa Masihi na Mahdi katika miaka ya 1890, Waislamu nchini India wameongezeka kutoka milioni 50 hadi milioni 150 (mara tatu yake), wakati ambapo idadi ya Wakristo imeongezeka kutoka milioni 1.8 hadi milioni 24!! Tarakimu hizi zinathibitisha kuwa Mirza Ghulam Ahmad Qadian kashindwa vibaya kama ndio Masihi. Wakristo wameongezeka hata kwao alikozaliwa kule India tena wameogezeka mara 13 zaidi. Hii ina maana kuwa mtu huyu ni mwongo na si yule mtu anayedai ndiyo yeye, kwa sababu yeye mwenyewe kaandika hivi:
“Nikiweza kwa msaada wa Uislamu kutimiza ile kazi ambayo Masihi Aliyeahidiwa na Mahdi Aliyeahidiwa anapaswa kuifanya, basi mimi ni mkweli na kama hakuna kinachofanyika na nikifa, basi nyote shuhudieni kuwa mimi ni mwongo. Kwa hiyo, nikishindwa kuidhihirisha dhamira hii ya msingi, basi licha ya mamilioni ya ishara zitokeazo kwangu, mimi ni Mwongo.” (Barua ya Mirza Ghulam kwa Qazi Nazar usain, Badr Newspaper, Qadian, ya Julai 19 1906)
                                -------------------------------------------------
Kutimia Kwa Maneno ya Mtume Mtukufu (saw) Sasa nitakwambieni jinsi Hadith hii ya Mtume Muhammad (saw) itakavyotimia kimaana inshaAllah, kwani yeye ni As-Saadiq, Al-Amiin-Mkweli, Mwaminifu.
Pale yule Nabii Isa mwenyewe mwana wa Maryam atakaposhuka. Wakristo hawatapata tabu kumtambua, kumkubali na kutelekeleza amri zake.
.Pale Nabii Isa (Yesu) atakapowaambia “MwenyeziMungu ni mmoja na Mpweke na mimi ni mtume tu  wa Mungu na si mwana wa Mungu”, watamkubali ambapo imani ya UTATU itakuwa imekoma, na hivyo kuitia nguvu Tauiid (upweke wa MwenyeziMungu).
.Pale Nabii Isa (Yesu) atakapowaambia, “mimi sikusulubiwa”, nao watakubali jambo hili.
.Pale Nabii Isa (Yesu) atakapowaambia, “kwa kuwa mimi sikusulubiwa, msiabudu msalaba, VUNJENI MSALABA”, watavunja-vunja msalaba wao wenyewe. (Nabii Isa si lazima aende kuvunja-vunja misalaba yeye mwenyewe kama ilivyotafsiriwa kwa kejeli na Ahmadia).
.Pale Nabii Isa (Yesu) atakapowaambia, MwenyeziMungu ameharamisha nyama ya nguruwe, watakubali na KUUA NGURUWE. (Nabii Issa hatakwenda maporini kuwinda nguruwe, hii ni kejeli nyingine iliyotafsiriwa na Mirza Ghulam na wafuasi wake)
.Na mwishowe pale Nabii Isa Ibn Maryam (as) atakapowaambia, “Nashuhudia kuwa Muhammad ndiye Mtume wa Mwisho wa MwenyeziMungu. Enyi wafuasi wangu! Mkubalini, msipigane na Waislamu na  muwe wamoja pamoja nao”, watatii. VITA VITAKOMA NA UISLAMU UTAENEA PEMBE ZOTE ZA DUNIA.
Sasa kwa mara nyingine nawauliza swali hili Ahmadia/Makadiani:

Ni nani huyo watakayemkubali, kumuamini na kumtii Wakristo? Ni yule Isa  Ibn Maryamu mwenyewe (as) a.k.a.Yesu Kristo? Au mtu kama Mirza anayedai kuwa Mungu kamgeuza kuwa Maryamu, akamjaalia kuwa mjamzito ambapo baada ya miezi 10 akajizaa mwenyewe kama Isa (Yesu)?
Ewe MwenyeziMungu nipambanulie haki kama ilivyo haki na nipe uwezo wa kuifuata; na nipambanulie batili kama ilivyo batili na uniepushe nayo
Rashid

